
AMAMAKI: 75


	IMIYALO:

· Nombola izimpendulo zifane nemibuzo
· Fundisisa umbuzo anduba uwuphendule

· Phendula ngesiZulu esamukelekile
	


	ISIQEPHU A

ISIFUNDO SOKUQONDISISA

UMBUZO 1

Funda lezi ziqeshana ezingezansi uphendule imibuzo elandelayo:
	


	Kufe umlandeli weKaizer Chiefs ngesikhathi ejabulela igoli ehlule ngalo i-Orlando Pirates kusemi final yeBP Top 8 ngoMgqibelo eFNB Stadium.  Lona wesilisa okuze kwashaya isikhathi sokushicilela lingakatholakali igama lakhe, uphonseke emgodini ngesikhathi ejabulela igoli elishaywe nguKenny Niemach.  Okunye okuphawulekile kulo mdlalo wukuthanyelwa kwabalandeli abalinganiselwa ku-40 000 okuyisibalo ebesingalindelekile uma kuqhathaniswa neminye imidlalo okusuke kutholene phezulu lezi zinkunzi.

*******************************************
UKenny Niemach okuthe emdlalweni wakhe wokuqala ejoyine iKaizer Chiefs washaya igoli eliyifinyelelise kufayineli, sekuvele ukuthi isizathu esenze ukuba abuyele eGoli emuva kokuba esesayine kuManning Rangers kodwa engakaze adlale kungenxa yowakwakhe okuthiwa wathi akathandi ukuza eThekwini.  ULawrence Ngubane oyimenenja kuRangers ukuqinisekisile ukuthi lo mdlali ubesengowabo futhi eseke wazilolonga nabo kodwa okuthe ngenxa yengcindezi yowakwakhe waphoqeka ukuba abuyele eGoli okuyilapho ethathwe yiChiefs. 
*******************************************
Kuyaqhubeka ukungaboni ngaso linye kubaphathi nabadlali beSundowns ngodaba lwezinkontileka zabo.  UMathew Booth, Themba Mnguni, Alex Bapela noMuisi Ajao sebethathe isinyathelo senkantolo njengoba lolu daba lwenkontileka yabo luzohlalelwa ngoLwesihlanu eGoli.  Kubikwa ukuthi abaphathi beSundowns kabafuni ukunikeza abadlali izincwadi


	ezibakhululayo ukuthi badlalele amanye amakilabhu.  Abanye abadlali abathintekayo kulokhu ngo-Alton Meiring noPaul Evans.
*****************************************
Izikhulu zeSundowns sezifunge zagomela ukuthi zizimisele ngokwenza noma yini ngisho ukufinyelela enkantolo imbala ngodaba lwabadlali nezinkontileka zabo.  U-Angelo Tsichlas oyiphini likasihlalo kuSundowns utshele abemithombo yezindaba ukuthi akakugqizi qakala lokhu okwenziwe ngabadlali beSundowns ukuthi bathathe izinyathelo zenkantolo wase egcizelela ukuthi bazimisele ukwenza noma yini.
*****************************************
Ikuphindile lokho i-Esperance yaseTunisia ngokwehlula iTP Mazembe yaseDemocratic Republic of Congo ngo 2-1 ku-African Champions League ngoMgqibelo enkundleni yayo.  I-Esperance izibeke ethubeni elihle kakhulu lokudlulela esigabeni esilandelayo.  Okuyikhona okube nesandla ekunqobeni kwale kilabhu wukuzimisela kwabadlali bayo.

*****************************************
IZIMBABWE ifinyelele kufayineli yeCosafa Castle Cup ngokwehlula iMalawi ngo 2-0 ngoMgqibelo eBlantrye.  Amagoli eZimbabwe evele bengoshampeni bale ndebe ashaywe ngu-Edzai Kasinuayo noMaxwell Dube.  Ngaphandle kokuthi bashaye amagoli babuye badlala ibhola elisezingeni elicokeme bemandla nokuzilandela amabhola emuva.  Ngokuwina kweZimbabwe ibe seyizibeka ethubeni lokudlala ne-Angola kufayineli.  Umlenze wokuqala uzokuba ngomhla ka-16 kuSepthemba eLuanda kuthi owesibili ube ngomhla ka-29 noma 30 eHarare.


	1.1
Yini indikimba okuxoxwa ngayo kuzo zonke lezi izigaba?
1.2
Yisiphi isigaba esithula amaphuzu?   Sekela impendulo  yakho
1.3
Yini ebangele ukufa komlandeli weKaizer Chiefs?

1.4
Kusiqephu esingenhla yini edala ukungaboni ngaso linye phakathi kwabadlali nabaphathi beSundowns?
1.5
Phawula amasethi amaqembu AMABILI adlale ngosuku lwangoMgqibelo lapha esiqeshini.

1.6
Bhala isigameko ESISODWA esiphathelene nokulandelayo:


1.6.1
ukufa


1.6.2
ukungaboni ngaso linye

1.7
Kusithinta ngaphi thina ukudlala kwamazwe anjengoCongo, Malawi, Zimbabwe umbhali angaze asixoxele ngawo nje
1.8
Bhala izikhundla abanazo laba abalandelayo ebholeni:


1.8.1
Angelo Tschlas


1.8.2
Lawrence Ngubane


1.8.3
Maxwell Dube


	(1)
(2)
(1)
(1)
(2)

(1)

(1)
(1)
1x3=(3)


	1.9
Lesi sibalo sika-40 000 ingabe sincane noma sikhulu, uma kudlala la maqembu?  
Sekela impendulo yakho.
1.10
Ingabe uKenny Niemach ushadile noma akashadile?  Sekela ngokucaphuna esiqeshini ufakazele impendulo oyinikile.

1.11
Kuchaza ukuthini ukuthi akakugqizi qakala?

1.12
Lubaluleke ngani usuku luka-16 Septemba, lapha esiqeshini?
1.13
Yini ebangele i-Esperance yehlule i-TP Mazembe?
1.14
UKenny Niemach udlalela liphi iqembu?
1.15
Akuziphi izifundazwe la madolobha okuxoxwa ngawo:


1.15.1
iGoli


1.15.2
eThekwini

1.16
Kuthiwani ngoThemba Mnguni kulesi siqephu?
	(2)

(2)

(1)

(1)

(1)

(1)

(1)

(1)

(2)


	AMAMAKI ESIQEPHU A:
	[25]


	ISIQEPHU B

UMBUZO 2

UKUFINGQA

Funda isiqephu esingezansi.  Bhala sonke isiqephu kuthi esikhundleni somusho odwetshelwe usebenzise igama ELILODWA vo.  Dwebela igama olisebenzisile.
	


	AbeLungu, abaMnyama, amaNdiya, amaKhaladi bangasinda kuphela kulolu bhubhane uma bezithiba.  Endaweni lapho kutholakala khona usizo maqondana nempilo, azikho izinkubela zalesi sifo, bonke bayafa.  AbaMnyama abasesebumnyameni babuye bazibambezele ngokuthi uma sesibangene lesi sifo baphike bathi akusona, kuhlatshelwe abantu asebashona abahlonishwayo.  Kulabo esibaphethe laba olingana nabo ngeminyaka bancipha babe izingane, bavama ukuhlala ngokungaphili kahle.  Ukudla bayakuvakashela ngoba inyama ebomvu lapho kumila khona amazinyo iba buhlungu ithunukale uma udla.  Kudabukisa kakhulu kulabo abazalwa negciwane.  Baqedelwa nawukumunca ubisi ebeleni likanina.  Kumina ingculazi ingumkhuba othukekayo ngobubi ngoba izitho zokuzwa ezikumuntu azizwisisi ngisho bekhuluma bethini.  Inkinga ekulesi sifo yikuba iba kula manzi abomvu asemzimbeni yabantu, ayadungeka kube ngukufa kwakho.


	AMAMAKI ESIQEPHU B:
	[10]


	ISIQEPHU C
UKUSETSHENZISWA KOLIMI – UHLELO

UMBUZO 3

Funda isiqephu esingezansi bese uphendula imibuzo ezolandela:
	


	“Kimina izwi lenkosi alisoze lawela phansi.  Ngaphandle kwalokho kufanele ucabange ingozi engavela uma kungatholakala ukuthi nami sengihlangene namaphekulazikhuni ngilwa noweZulu!  Singabhubha sonke kungasindi noyedwa wethu” Kuwo wonke umlando wakwaZulu akuzange kwenzeke noma kuzwakale ukuthi iintombi zake zeqa izwi leNkosi labuya lilambatha.  Kule nyanga kuqashwe imbongi entsha, funa isibonele amahlazo ethu, ngeke wethu ilanga lingacoshwa zinkukhu.


	3.1
Nika incazelo yalezi zingcezu zenkulumo ezilandelayo usekele ngokucaphuna 

ucezu lolo esiqeshini.


3.1.1
Isabizwana sokubala

3.1.2
ibizo

3.2
Veza omunye umqondo odalwa ukwehluka kwephimbo ohlukile kulona ovezwe yigama elidwetshelwe esiqeshini.

3.3
Bhala umusho oqalayo esiqeshini ube senkathini yamanje.

3.4
Yiliphi elinye elingumqondofana negama:


3.4.1
singabhubha?

3.4.2
ilanga?

3.4.3
uwethu?

3.5
Chaza ukuthi yini umlando.
3.6
Kuchazani ukuthi izwi leNkosi libuye lilambatha.
3.7
Mahluko muni obungavela uma leli gama belifundeka kanje: sengihlangana esikhundleni sokuthi sengihlangene?
3.8
Landula leli gama entsha ngokohlelo lwesiphawulo.

3.9
Bhala isiqalo esifanele egameni intombi elisesiqeshini ukuze 



kuhambelane nomqondo womusho.

3.10
Sebenzisa igama inkosi emshweni liveze umqondo:


3.10.1
wesinciphiso.

3.10.2
wobulili besifazane.

3.11
Veza omunye umqondo owehlukile kulona osesiqeshini wegama inyanga.

3.12
Yini imbongi?

3.13
Yisiphi isisho esisetshenzisiwe esichaza into engeke yenzeka, lapha 


esiqeshini?


	(2)

(2)

(2)
(2)
(1)

(1)

(1)

(1)

(1)

(2)

(2)

(1)

(2)

(2)
(2)

(2)

(2)


	3.14 Veza incazelo edalwa yiphimbo kula magama adwetshelwe:
3.14.1 Ngeke wethu ilanga lingacoshwa zinkukhu.
3.14.2 Singabhubha sonke kungasindi noyedwa wethu.


	(1)
(1)

[30]


	UMBUZO 4

4.1
Bhala ofeleba kuleli gama elidwetshelwe 
4.1.1
Umadlamini usezinzile lapha eGoli.
4.2
Hlukanisa amagama ngokuyikho.
4.2.1 Lezizinto sezilapha.

4.3
Pela la magama abe yimifakela yesiZulu;

4.3.1 interview.

4.3.2 computer.

4.4
Sebenzisa iziphumuzi ezifanele kulo musho;

4.4.1 Incwadi kaMnu Ndebenkulu ingeyani

4.5 Lungisa isiqalo nesivumelwano esikulo musho.

4.5.1
Iinkomo eyiningi zithe chithi saka.
	(2)

(2)

(1)

(1)

(2)

(2)

[10]


	AMAMAKI ESIQEPHU C:
	[40]


	AMAMAKI:
	[75]

